
20 Ser Johannes Triuisano S. Angeli Ser Andreas Contareno procurator
Ser Stefanus Bellegno Ser Mafeus Aymo
Ser Thomas Maripetro Ser Paulus Lauredano S. Margarite
23  Ser Marcus Baseio Ser Micaletus Mauroceno,

Capta.— Quod consideratis laudabilibus operibus et bono portamento nobilis
uirt Ser Marci Minoto de Canea, ciuis fidelissimi nostri, qui tempore rebellionis
Crete fidelissime et feruentissime se gessit, ut plenissime notum est; in tantum.
quod frater eius ser Petrus Minoto sustinens honorem et statum ducalis Dominij
fuit decapitatus et squartatus, in Lobia Canee ad sonum tubarum, et positum fuit
caput ad Lobiam illam et quarteria sua ad muros terre Canee, fiat sibi gracia
pro bono exemplo aliorum, et considerato quod ex hoc ipse Ser Marcus remansit
nudus et spoliatus multis bonis et rebus suis; quod ipse Ser Marcus Minoto in
uita sua sit liber et franchus ab omni angaria reali et personali, tam in partibus
Crete, quam in partibus Veneciarum. si ueniret habitatum Venetias, de rebus
uidelicet, et bonis suis, que possidet in presenti. De alijs uero bonis et rebus, que
de cetero acquireret, sit ad condicionem aliarum singularum personarum. Et ultra
hoc ipse ser Marcus in sua uita habere debeat omni anno ducatos centum auri de
camera Crete, si habitabit in Creta: et si habitabit Venecijs habeat eos, de camera
Veneciarum. Et est capta per sex consiliarios tria capita, XXX de XL et ultra
quatuor partes Maioris Consilij.

